Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈԿՏԵՄԲԵՐԻ 7-Ի N 1398-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Անհրաժեշտությունը

Ներկայացված Հայաստանի Հանրապետության կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է հարկ վճարողների և հարկային մարմնի միջև շփումների նվազեցման, ինչպես նաև հարկ վճարողների փաստաթղթաշրջանառության կրճատման և ժամանակի խնայողության նկատառումներով:
2. Ընթացիկ իրավիճակը և խնդիրները

Ներկայումս գործող Հայաստանի Հանրապետության կառավարության 2004 թվականի հոկտեմբերի 7-ի թիվ 1398-Ն որոշման համաձայն ոչ ռեզիդենտի և իր երկրիա հարկային մարմնի կողմից հաստատված սերտիֆիկատ-դիմումները (4 օրինակից), ինչպես նաև  այն փաստաթղթերի պատճեները, որոնք հաստատում են ստացվող եկամուտը, որպես այդպիսինը հանդիսանալու փաստը, ներկայացնում են ՀՀ ԿԱ ՊԵԿ: Վերջինս, սերտիֆիկատ-դիմումների օրինակների լրացման ճշտությունը ուսումնասիրելուց հետո, 10 օրվա ընթացքում դրանք վերահասցեագրում է դիմողին եկամուտներ վճարող հարկային •ործակալի հաշվառման հարկային տեսչություն` սերտիֆիկատ-դիմումը հաստատելու նպատակով: Հարկային տեսչությունը հաստատում է սերտիֆիկատ-դիմումները և դրանք փոխանցում որ ռեզիեդնտին եկամուտ վճարող հարկային գործակալին, որից հետո միայն հարկային գործակալը իրավունք է ունենում որ ռեզիդենտին եկամուտ վճարելիս եկամտի աղբյուրի մոտ չպահել հարկերը կամ պահել սահմանվածից պակաս դրույքաչափով: 
3. Տվյալ բնագավառում իրականացվող քաղաքականությունը

Տվյալ բնագավառում իրականացվող քաղաքականության սկզբունքային փոփոխություն չի կատարվում:

4. Կարգավորման նպատակը և բնույթը
Նախագծի նպատակն է` ներկայում գործող ընթացակարգերում փոփոխություն կատարելու ճանապահով առավելագույնս նվազեցնել թե հարկ վճարողների, թե հարկային մարմնի կողմից ծախսվող ժամանակը: Նախագծով նախատեսվում է, որ հարկային գործակալը, ոչ ռեզիդենտից ստանալով ՀՀ-ի և տվյալ երկրի միջև կնքված կրկնակի հարկման բացառման համաձայնագրի դրույթների համաձայն ռեզիդենտ հանդիսանալու փաստը հաստատող տեղեկանք, ուսումնասիրում է վճարվող եկամտի տեսակը և համադրում ՀՀ-ի և տվյալ երկրի միջև կնքված կրկնակի հարկման բացառման համաձայնագրի դրույթների հետ` ինքնուրույն որոշում կայացնելով եկամտի աղբյուրի մոտ պահվող հարկի դրույքաչափի վերաբերյալ: 
5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ կառավարության առընթեր պետական եկամուտների կոմիտեի կողմից:
6. Ակնկալվող արդյունքը

Նախագծի ընդունման դեպքում ակնկալվում է կրճատել փաստաթղթաշրջանառութունը, հարկ վճարողների համար ապահովել առավել բարենպաստ պայմաններ: 
ՏԵՂԵԿԱՆՔ
«Հայաստանի Հանրապետության կառավարության 2004 թվականի N1398-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ պետության   եկամուտների նվազեցման կամ ծախսերի ավելացման մասին
«Հայաստանի Հանրապետության կառավարության 2004 թվականի N1398-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ պետության եկամուտների նվազեցում կամ ծախսերի ավելացում չի նախատեսվում:

ՏԵՂԵԿԱՆՔ
«Հայաստանի Հանրապետության կառավարության 2004 թվականի N1398-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումն ուժի մեջ մտնելու առնչությամբ այլ իրավական ակտերի ընդունման կամ միջոցառումների իրականացման անհրաժեշտության բացակայության մասին

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Հայաստանի Հանրապետության կառավարության 2004 թվականի N1398-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումն ուժի մեջ մտնելու առնչությամբ այլ իրավական ակտերի ընդունման կամ միջոցառումների իրականացման անհրաժեշտությունը բացակայում է:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է միջազգային պայմանագրերով ստանձնած պարտավորություններին:

	3
	Այլ տեղեկություններ (եթե այդպիսիք առկա ե ն)








